
АННОТАЦИЯ 
ЛОР патологияси, юрак- қон томир ва асаб тизимларига боғлиқ бўлган бош айланишига шикоят қилган 548 нафар бемордан 101 

нафарида (18,5±1,6%) ҳолатий хуружсимон нистагм (ҲХН) аниқланган. Клиник-статистик тадқиқотлар натижасида аниқланишича, ҲХН 
генезида томирли омил таъсири организмда инфекция ўчоғи ҳолатлари билан солиштирганда катта аҳамиятга эга. Ҳолатий лабиринтли 
синдром ва ҲХНдан азият чекувчи беморларга ички қулоқнинг қон айланишини яхшиловчи ва томирлар тонусини тартибга солувчи 
воситаларни тайинлаш мақсадга мувофиқдир.  

Калит сўзлар: ҳолатий, хуружсимон нистагм, купулолитиаз, лабиринтит. 
 

Nasretdinova Maxzuna Taxsinovna 
Bakhronov Bekzod Shavkatovich 

Samarkand State Medical University 
 

INVESTIGATION OF INFECTIOUS AND VASCULAR FACTORS IN THE GENESIS OF POSITIONAL PAROXYSMAL 
NYSTAGMUS 

ANNOTATION 
 Of 548 patients with complaints of vertigo due to ENT pathology, diseases of the cardiovascular and nervous systems, 101 (18,5±1,6%) had 

positional paroxysmal nystagmus (PPN). As a result of clinical and statistical studies, it was found that in the Genesis of PPN, the action of vascular 
factor is of predominant importance in comparison with the phenomena of foci of infection in the body. In patients suffering from positional 
labyrinth syndrome and PD, it is advisable to prescribe means that regulate vascular tone and improve blood supply to the inner ear. 

Key words: positional, paroxysmal nystagmus, cupulolithiasis, labyrinthitis. 

ИССЛЕДОВАНИЕ ИНФЕКЦИОННОГО И СОСУДИСТОГО ФАКТОРОВ В ГЕНЕЗЕ ПОЗИЦИОННОГО 
ПАРОКСИЗМАЛЬНОГО НИСТАГМА 

АННОТАЦИЯ 
 Из 548 больных с жалобами на головокружение в связи с ЛОР- патологией, заболеваниями сердечно- сосудистой и нервной систем 

у 101 (18,5±1,6%) обнаружен позиционный пароксизмальный нистагм (ППН). В результате клинико- статистических исследований 
установлено, что в генезе ППН действие сосудистого фактора имеет преобладающее значение в сравнении с явлениями очагов инфекции 
в организме. У больных, страдающих позиционным лабиринтным синдромом и ППН, целесообразно назначение средств, регулирующих 
сосудистый тонус и улучшающих кровоснабжение внутреннего уха.  

Ключевые слова: позиционный, пароксизмальный нистагм, купулолитиаз, лабиринтит. 
 

Кириш. Беморни чалқанчасига, бир вақтнинг ўзида бошини ён 
томонга ёки орқага буриб ётқизилганда юзага келадиган қисқа 
вақтли, ифодаланган бош айланиши билан кечувчи қўпол нистагм 
ҳолатий хуружсимон нистагм (ҲХН) деб аталади [2]. Ушбу 
симптом вестибуляр дисфункциянинг муҳим ва кўпинча ягона 
объектив белгиси бўлиб ҳисобланади. Илк маротаба Bárány (1921) 
томонидан таърифланган ҲХН ички қулоқнинг турли 
касалликлари ва жароҳатларида, калла орқа чуқурчасининг 
органик жараёнларида, асаб тизимининг функционал 
бузилишларида, эндокрин бузилишларда, юрак-қон томир тизими 

касалликларида, бўйин умуртқаларининг зарарланишларида 
кузатилади [1,3].  

ҲХН купулолитиазнинг мавжудлиги, яъни лабиринтнинг орқа 
ва ярим айлана каналида нисбатан юқори зичликка эга бўлган 
чўкма ҳосил бўлишининг белгиси бўлиб ҳисобланади. 
Купулолитиаз юзага келишининг эҳтимолий сабабларига 
лабиринтнинг вестибуляр бўлимида кузатиладиган ёшга оид 
дегенератив ўзгаришлар, калла жароҳатида вужудга келадиган 
ички қулоқнинг чайқалиши, ўткир ва сурункали йирингли ўрта 
отитлар, узангида бажарилган оператив аралашувлар, ички 
қулоқнинг қон билан таъминотининг бузилиши киради [4]. 

 Бундан ташқари, кўпгина муаллифлар ҲХНнинг пайдо 
бўлишида муҳим сабаб этиб организмдаги сурункали 
инфекциянинг мавжудлигини келтиришади. Оториноларинголог 
амалиётида учрайдиган бузилишлар кўпинча инфекцион ўчоқнинг 
мавжудлиги (шу жумладан ўткир ёки сурункали отит, синусит, 
тонзиллит) ёки (кенг тарқалган томирли патология туфайли) 
лабиринт ҳамда унинг ўтказувчи йўллари ва марказларининг қон 
билан таъминланишининг бузилишлари билан боғлиқ. 

Тадқиқот мақсади томирли ва инфекцион омилнинг ҳолатий 
хуружсимон нистагм ривожланишига таъсирини ўрганишдан 
иборат бўлди. 

Тадқиқот материаллари ва усуллари. Мазкур тадқиқот ҲХН 
генезида инфекцион ва томирли омилларнинг аҳамиятини 
солиштирма баҳолашга бағишланди. Бизнинг кузатувимиз остида 
Самарқанд тиббиёт институти 1-сон клиникасида стационар 
шароитда даволанган, функция бузилишлари қайд этилган 548 
нафар бемор бўлиб, улар 15 ёшдан 74 ёшгача ёшда бўлган 311 
нафар аёлни ва 237 нафар эркакни ташкил этиб, мазкур 
беморларнинг 45 нафарида сурункали инфекция ўчоқлари: 
сурункали тонзиллит (19 нафарида), сурункали полипоз синусит 

(12 нафарида), сурункали холецистит (8 нафарида), сурункали 
аднексит (6 нафарида) мавжуд бўлган. ҲХН 548 нафар беморнинг 
101 нафарида қайд этилган. Сурункали ўчоқли инфекция мазкур 
ҲХН кузатилган шахсларда кўпроқ аниқланган (101 нафар 
беморнинг 14 нафарида), бироқ 101 нафар беморнинг 37 нафарида 
ҳолатий хуружсимон нистагмнинг юзага келишини организмдаги 
сурункали инфекция ўчоқлари мавжудлиги билан боғлашнинг 
иложи бўлмади.  

Муҳокама натижалари. Кузатувимиз остида бўлган барча 
беморларни биз 3 гуруҳга ажратдик. 1-чи гуруҳга томирли 
бузилишлари мавжуд бўлган, яъни атеросклероз (46 нафар), 
гипертония касаллиги (50 нафар), артерия синдроми кузатиладиган 
бўйин умуртқалари остеохондрози (63 нафар), Меньер касаллиги 
(84 нафар), вегето-томирли дистония (115 нафар) қайд этилган 
беморлар; 2-чи гуруҳга ўткир ва сурункали йирингли ўрта 
отитнинг асоратлари: лабиринтнинг турли шакллари (109 нафар), 
отоген калла ичи асоратлари (18 нафар бемор) кузатилган 
беморлар, 3-чи гуруҳга ўрта қулоқ касалликлари ва томирли 
патологиянинг бирга кечиши кузатилган 63 нафар беморлар 
киритилди. Маълумотлар 1-жадвалда келтирилди.  

 
1-жадвал.  

Вестибуляр бузилишлардан азият чекувчи беморларда ҲХНнинг учраш ҳоллари. 
Беморларнинг гуруҳлари Беморлар 

сони 
ҲХН аниқланган 
беморлар сони  

М m % 

1-гуруҳ: томирли бузилишлар 358 70 19,6± 1,9 
2-гуруҳ: йирингли отитларнинг асоратлари  127 7* 5,5± 2,2 
3-гуруҳ қулоқ касалликлари ва томирли 
патологиянинг бирга кечиши  

63 24 38,1± 6,1  

Жами 548 101 18,1± 1,6 
*- шу жумладан 6 нафар беморда чегараланган лабиринтит ва 1 нафарида чегараланган лабиринтит билан бирга калла орқа чуқурчасининг 
арахноидити қайд этилган. 
  

1-жадвалда юқорида айтиб ўтилган 3 та гуруҳдаги беморларда 
хуружсимон нистагмнинг учраш ҳоллари ҳақидаги маълумотлар 
келтирилган. Шундай қилиб, ҲХН 1-чи гуруҳдаги беморларда 2-
чи гуруҳдаги беморларга қараганда кўпроқ учраган (Р<0,01). Аммо 
мазкур симптом ўрта қулоқнинг касалликлари ва томирли 
патология бирга кечишида кўпроқ кузатилган. Афтидан, ушбу 
беморлар гуруҳида мазкур ҳолатнинг юзага келиши қулоқнинг қон 
билан таъминланишининг бузилиши ва ўрта қулоқда жойлашган 
патологик жараённинг қулоқ лабиринтига таъсири билан 
тушунтирилиши мумкин. 

ҲХН генезида томир тизими касалликларининг ўрта қулоқдаги 
патологик жараёнларга таъсир кучи ва ишончлилигини аниқлаш 
учун биз таҳлил услубини қўлладик. Вестибуляр анализатор 
функциясининг бузилиши асосан томир патологиясининг 
церебрал шаклларида кузатилганлиги сабабли хуружсимон 
нистагмнинг юзага келишида томирли омил таъсири 
жадаллигининг қуйидаги градация даражаларини ажратиш 
мумкин: 1) гипертония касаллигининг церебрал шакли, церебрал 
атеросклероз, артерия синдроми кузатиладиган бўйин 

умуртқалари остеохондрози, кўз тубида ифодаланган даражада 
қайд этиладиган спазм билан бирга кечувчи вегето-томирли 
дистония (А1); 2) гипертония касаллигининг кардинал ва 
кардиоцеребрал шакллари, асосан коронар артериялар 
зарарланиши билан кечадиган атеросклероз, мия томирлари 
тонусининг енгил бузилиш белгилари билан кечадиган вегето-
томирли дистония (А2). Шубҳасиз, йирингли ўчоқ, айниқса чакка 
суягида деструктив жараёнларнинг мавжудлиги ички қулоқ ҳамда 
унинг ўтказувчи йўллари ва марказларининг зарарланиши ноғора 
пардадаги чандиқли ўзгаришларга (адгезив отит, тимпаносклероз) 
қараганда каттароқ хавф туғдиради. Шунинг учун нистагмнинг 
юзага келиш ҳолатларига омилнинг (Б) (ўрта қулоқдаги патологик 
жараённинг хусусиятлари) таъсир этиш жадаллигининг қуйидаги 
градациялари ёки даражаларини ажратиш мақсадга мувофиқ: 1) 
йирингли сурункали эпитимпанит (Б1); 2) сурункали мезотимпанит 
(Б2); 3) ноғора бўшлиғидаги чандиқли ўзгаришлар 
(тимпаносклероз, адгезив отит), ноғора парданинг чандиқлари (Б3). 
Маълумотлар 2-жадвалда келтирилган. 

 
2-жадвал. 

Томирли касалликлар ва ўрта қулоқдаги патологик жараёнларнинг ҲХНни аниқланиш ҳолатларига таъсири 
  

Биринчи омил 
градациялари 
(А) 

Бош мия томирларида қон оқими бузилишининг 
ифодаланган белгилари мавжуд бўлганда 
кузатиладиган томирли касалликлар (А1) 

Бош мия томирларида қон оқими бузилишининг 
ифодаланган белгилари мавжуд бўлганда 
кузатиладиган томирли касалликлар (А2) 

Биринчи омил 
градациялари 
(Б) 

Сурункали 
йирингли 
эпитимпан
ит (Б1) 

Сурункали 
йирингли 
мезотимпанит, 
ўткир ўрта отит 
(Б2) 

Адгезив ўрта 
отит, 
тимпаносклероз 
(Б3) 

Сурункали 
йирингли 
эпитимпанит 
(Б1) 

Сурункали 
йирингли 
мезотимпанит, 
ўткир ўрта отит 
(Б2) 

Адгезив ўрта 
отит, 
тимпаносклероз 
(Б3) 

Беморлар сони, 
n 
Шу жумладан 
ҲХН билан,m 

10 
 
9 

6 
 
6 

5 
 
4 

18 
 
4 

5 
 
1 

19 
 
0 

А ва Б омилларининг ўрта қулоқ касалликлари билан бирга 
томирлар патологиясининг турли шакллари қайд этилган 63 нафар 
шахсларда ҲХНни аниқланиш ҳолатларига таъсири ҳақидаги 
маълумотлар 2-жадвалда келтирилган, қайсиким сифат белгилари 
учун икки омилли нотекис дисперсли комплекснинг асоси бўлиб 
ҳисобланади.  

А омилининг таъсири ҳамда ташкил этилган омилларнинг 
(А+АБ+ АБ) йиғма таъсири статистик жиҳатдан ишончли (Р<0,01). 
Ўрта қулоқ касалликлари билан биргаликда кечадиган томир 
касалликларидан азият чекувчи 63 нафар беморга Б омилининг 
таъсири (ўрта қулоқда патологик жараённинг хусусиятлари) 
статистик жиҳатдан аҳамиятга эга бўлмади, мазкур ҳолат, эҳтимол, 
кузатишлар сонининг нисбатан камлигига боғлиқ бўлиши мумкин. 

Бизнинг олган маълумотларимиз ушбу гуруҳдаги беморларда 
ҲХНнинг келиб чиқишидаги етакчи омил томир тизимидаги 
ўзгаришлар эканлиги ҳақида далолат беради.  

Юқорида айтилганлардан келиб чиқиб, қуйидаги 
хулосалар қилинди: 

 1. ҲХНнинг келиб чиқишида томир бузилишлари жумладан 
чакка суягида жойлашган инфекция ўчоқлари таъсирига қараганда 
кўпроқ аҳамият касб этади. 

2. Ҳолатий лабиринтли синдром ва ҲХНдан азият чекувчи 
беморларга томирлар тонусини ва ички қулоқнинг қон билан 
таъминланишини тартибга солувчи воситаларни тайинлаш 
мақсадга мувофиқ.  

